
Ҡуғанаҡбаш-2022.
Һуғышҡа китер алдынан уйланыуҙар...
“ Төньяҡ амурҙары” тигән исемде  Француздар, башҡорттарҙы уҡ-һаҙаҡ менән менән ҡоралланғандары һәм мәргән атҡандары өсөн мөхәббәт аллаһына оҡшатып ҡушҡан. Париж ҡалаһы йәшәүселәре башҡорттарҙы себер амурҙары тип тә йөрөткәндәр. Шағир  Денис Давыдов  башҡорттар тураһында былай тип яҙа:  «Йәйә һәм уҡтар менән ҡоралланып, осло башлы бүрек кейеп, сыбар кафтандар кейеп, аттарға атланып» улар « Наполеонға  ҡурҡыу һалырға еберелгән ине» . Д. Давыдов башҡорт һыбайлыларының батырлығын, тәүәкәллеген дә данлай.
«Яуҙа башҡорт уҡ-һаҙағын арҡаһынан күкрәгенә күсерә, ике уҡты тешенә ҡыҫа, ә ҡалған икәүһен йәйәгә терәй һәм күҙ асып, күҙ йомғансы дошманына бер-бер артлы 4 уҡ осороп, һөңгөһө менән сәнсә.»
Башҡорт халҡы Наполеонға ҡаршы һуғышҡа 16 мең батырын биргән. Тиҫтәләгән башҡорт яугирҙары Изге Георгий, Изге Анна, Изге Владимир ордендары , Парижды алыусылар – “Парижды алған өсөн” , ҡалғандары “1812 йыл иҫтәлегенә” миҙалдары менән наградланған.1812 йылдың  Ватан һуғышының иң билдәле батырҙары: Ҡаһым Түрә, Буранбай, Йәнтүрә.
Эйе, башҡорт егеттәре  һәр яуҙа ла бирешмәүсәнлек,тәүәкәллелек, сыҙамлылыҡ,үҙҙәре тыуып үҫкән ,Тыуған илдәренә тоғро ,башҡа милләт халыҡтары менән дуҫ булыуҙары менән айырылып торалар.
“Башҡорттар, батша һәм байҙар тарафынан нисек кенә ҡыйырһытылыуҙарына һәм кәмһетелеүҙәренә ҡарамаҫтан, Рәсәй именлеген дошмандан һаҡлау өсөн барлыҡ мөмкинселектәрҙе файҙаланасаҡтар.” Һуғышҡа китеүселәр үҙҙәренең ғаиләләренең бик ауыр шарттарҙа «...бисә-сәсә, бала-саға, ҡарт-ҡоро ҡышҡы һыуыҡ көндәрҙә аслы-туҡлы,...  мал үрсетергә мөмкинлек ҡалмағас,… Быйыл, исмаһам, игене лә уңманы бит!..»ҡалдырып дошманға ҡаршы һуғышҡа китәләр.Туған илде һаҡлау өсөн, улар үҙҙәренең ғүмерҙәрен аямайынса,батырҙарса көрәшәләр.Ләкин уларҙың йөрәк түрҙәрендә,уйҙарында:йыраҡта ҡалыусы ата-әсәләре,ҡатындары,балалары һәм туғандары. Ниндәй генә ауыр шарттар ҙа йәшәүҙәренә ҡарамаҫтан башҡорт халҡы үҙ яугирҙәрен дәртләндереп,уларҙы аҙыҡ- түлек менән тәьмин иткән, ҡоралландырған һәм атһыҙҙарға аттар табып биргәндәр.
           Был батырлыҡтар 1812 йылдағы, ә әлеге көндә ,77 йыл  тыныс йәшәгәндән һуң, тағы ла  “һуғыш» һүҙе әйтелә,фашизм-Украина, баш күтәрҙе.Илебеҙҙә мобилизация башланды. ““Ил ҡайғыһы - ир ҡайғыһы”, айырылып ҡалыр хәл юҡ”- тип, ауылыбыҙҙың ир-егеттәре дошманға ҡаршы   һуғышырға  ризалыҡ белдерҙеләр.Улар араһында башҡорттар,татарҙар, урыҫтар һәм башҡа милләт уҙамандары.Беҙ уларҙы:   "Һеҙ - беҙҙең ышанысыбыҙ, ныҡлы терәгебеҙ!Ватан һағына баҫҡан ир-егеттәр ысын геройҙар улар!Һеҙ үҙ алдығыҙға ҡуйылған бурысты намыҫлы үтәрһегеҙ, тыуған яҡҡа имен-һау ҡайтырһығыҙ,беҙ быға ыщанабыҙ”-тип оҙатып ҡалдыҡ.
    Эйе... 77 йыл элек килгән ,9 май-Еңеү көнө,оҙаҡ көттөрмәй,тағы ла килеп етәр тип ышанайыҡ!Беҙ һуғыш теләмәйбеҙ! Беҙ тыныслыҡ яҡлы! Был көндө яҡынайтыр өсөн беҙ-уҡыусылар,яҡшы уҡырға,тәртипле булырға тейешбеҙ! Яҡты киләсәгебеҙ – үҙебеҙҙең ҡулда!
